
法明尼。百濟人。齊明二年。内臣鎌子連寝病。百方不瘥。明奏曰。維摩詰經因問疾説大法。

試爲鎌子連讀之。帝詔讀之。未終卷病卽愈。王臣大悦。 

賛曰。東晋有尼道馨〈ト云モノ〉。説維摩經。聽者如市。然者尼之有講者尚矣。而明一讀未

畢。沉痾早差。其爲効豈不愈哉。爾後。淡海公於植槻場。創維摩會。移興福寺。于今轉盛。

豈明之餘烈乎。 


